
Annotatsiya 

Ushbu maqolada jadid ma’rifatparvarlarining darsliklar yaratishga oid faoliyatlari ilmiy-

nazariy tahlil qilingan. 

 

Darsliklar koʼp yillik pedagogik, psixologik izlanishlar, ilgʼor tajribalar hamda jahon standarti 

namunalari asosida tuzilgan boʼlishi lozim. Xususan, boshlangʼich sinflar uchun yaratilgan 

darsliklarning tili sodda, ravon va tushunarli, oʼquvchi yoshi hamda psixologik xususiyatiga 

mos boʼlishi, ularning nutqi va dunyoqarashining oʼsishiga yordam berishi kerak. 

Darsliklardagi har bir mavzu oʼzidan oldingi mavzuni toʼldirib, oddiydan murakkabga tomon 

rivojlanib borishi zarur. U oʼquvchilarga odob- axloqni oʼrgatishga xizmat qilishi, ularda ona-

vatanga mehr-muhabbat, kishilarga gʼamxoʼrlik, mehribonlik, iltifotlilik, mehnatsevarlik, 

kamtarlik, vijdonlilik kabi ijobiy fazilatlarni tarbiyalaydi.  

Darslikning yana bir muhim tomoni shundaki, u oʼquvchilarga muayyan darajadagi bilim, 

koʼnikma va malakalarni singdirishga xizmat qiladi. Boshlangʼich sinf darsliklaridagi har bir 

sheʼr, masal, ertak, hikoyalar qiziqarli boʼlib, bir maqsadga, yaʼni, jamiyatda barkamol shaxsni 

shakllantirishga qaratilgan boʼlishi zarur. Shu bilan bir qatorda, ular oʼquvchi-yoshlarda ruhan 

tetiklik, aqlan komillik, axloqan poklikni taʼminlashi lozim.  

Taʼlimning muhim oʼquv vositasi sifatida darsliklarning ahamiyati beqiyosdir. Uning 

rivojlanish tarixini oʼrganish, eramizdan oldingi ikkinchi ming yillikda darsliklarning dastlabki 

nusxalari yaratila boshlanganligini koʼrsatadi. 

Maʼrifatparvarlarning koʼzga koʼringan vakillaridan biri Akbarzoda Gʼulomiddindir. Uning 

«taʼlimi soniy» deb nomlangan darsligi boʼlib, u 1913 yil toshkentda, gʼulom hasan orifjonov 

matbaasida nashr qilingan.  

Risola barkamol insonni voyaga yetkazish, uni tarbiyalash masalalariga bagʼishlangan. Unda 

qiziqarli hikoyalar orqali, bolalar odob-axloqqa oʼrgatiladi. Ushbu kitob maktab bolalariga 

«odobnoma» darslarida asqotadi. Risolada ilmiy maʼlumotlar bilan bir qatorda yil, oylarning 

hafta hisobi, yil fasllarining ota-bobolarimiz qoʼllab kelgan nomlari va boshqa tarixiy 

maʼlumotlarga ham keng oʼrin ajratilgan. 

1-bob «olam» deb nomlanib, unda olloh yaratgan mahluqotlar ichida onglisi odam ekanligi, u 

oʼzining ilmi, ongi bilan ajralib turishi aytiladi. 2-bob «ilm» boʼlib, unda ilm hayot, tiriklikdan 

iborat ekanligi taʼkidlanadi. 3-bob «ilmsiz jon», 4-bob «ilmsiz hayot», 5-bob «ilmsiz millat, 

din», 6-bob «din odobining sababi», 7-bob «ilm foydasi» deb nomlanib, qayd etilgan boblarda 

ilmning inson hayotida tutgan yuksak mavqei yoritiladi. U oʼz qarashlarini ari, asalari, shamol, 

kun, oʼtinchi, yoʼlbars, tulki, boʼri va shu kabi timsollar orqali ifodalashga harakat qiladi. Har 

bir hikoya nihoyasida qissadan- hissa chiqariladi va matnga mos toʼrtlik yoki bayt keltiriladi. 

Darslikdagi hikoyalar krilovning masallariga oʼxshaydi. Hayvonlar obrazi orqali, odamlarning 

xarakter xususiyatlari ochib beriladi. 

Darslikda «fanniy maʼlumotlar» deb sarlavha qoʼyilib, jadval orqali oʼquvchilarga yil hisobi 

haqida maʼlumot beradi. «fasllar», «fasllarning tabiati», «аsrlar» nomli mavzularda yil, kun, 

hafta, fasllar, hatto asrlar haqida ham oʼquvchilarga toʼliq maʼlumotlar berilgan. Unda yil, kun, 

hafta, fasllarning arabcha, forscha, turkcha, ruscha nomlari jadval asosida berilgan. 

Muallif darslikka insondagi axloqiy xususiyatlarni ochib beruvchi «pand», «yamon xoʼylar», 

«yaxshi xoʼylar» nomli hikoyalarni kiritadi.  

Toshkentda esa Abduvahob Ibodiev (1877-1943)ning «tahsil-ul alifbo» (аlifbo oʼqishi) darsligi 

tahsinga sazovordir. Ushbu darslik 1912 yilda toshkentda nashr qilingan. Darslik oʼquvchilar 

uchun harflarni oʼrganish, savod chiqarishda katta ahamiyatga ega. А.Ibodievning yuqoridagi 

darsligidan tashqari oʼqituvchilar foydalanishlari uchun yozilgan «eʼtiqodi islomiya» (“islom 

eʼtiqodi”) risolasi ham mavjud boʼlib, u 1914 yilda toshkentda chop etilgan.  

Mirzo Hayrullo va Abdullaxon Ibodiylarning «miftoxul alifbo» (1912), «taxsiliy avval» 

(1914), muxtor bakirning «savod» (1913), а.zohiriyning «imlo» (1916) singari darslik va oʼquv 

qoʼllanmalari 1917 yil toʼntarishigacha yaratilgan. 

Maʼrifatparvar pedagog Saidrizo Alizoda (1887-1945) ilk tahsilni samarqandning chorraha 

dahasida аbulqosim аlganjiyning jadid maktabida olgan. Jadid maktablari uchun «ilmi hisob» 

(samarqand, 1906) darsligini tuzgan [167;423]. 

Oʼzbek shoiri, tarjimon va hattot sifatida tanilgan Almaiy (fazlulloh mirjalol oʼgʼli (1851-1894) 

ning «аzvon ul-jumuʼ» (“vaznlar jamʼi”) nomli sheʼriy asari baʼzi arab mamlakatlarida darslik 

vazifasini oʼtagan. 

Munavvarqori Abdurashidxonov 1917 yilda geografiyaga oid «er yuzi» darsligini chop ettirdi, 

u jadid maktablarining 3-4-sinflar oʼquvchilariga geografiyadan dars berishga moʼljallangan 

taʼlim vositasidir. Darslikda, oʼquvchilarning yosh va psixologik xususiyatlarini hisobga olgan 

holda, dunyo davlatlari, ularning geografik oʼrni, aholisi, poytaxti, davlat tili, dini va milliy 

tarkibiga taalluqli qiziqarli maʼlumotlar ifoda etilgan.  

Muallif darslikda xx asr boshlaridagi dunyoning geosiyosiy manzarasini juda aniq tasvirlagan. 

Undan oʼsha davrning yirik, rivojlangan, mustamlakachi va mustamlaka davlatlar geografiyasi, 

ularga xos geosiyosiy vaziyatlar haqida ayrim muhim maʼlumotlarni bilib olish mumkin. 

Masalan: u buyuk britaniya haqida «shimoliy ovroʼpadagi hukumatlarning toʼrtinchisi 

аnglatara (buyuk britaniya) qirolligidir. Bu mamlakat bahri muhiti atlasda (аtlantika okeani 

havzasidagi) britaniyo, irlandiyo va shotlandiyo kabi bir necha ata(orol)lardan iboratdur... 

Аnglatara hukumati mamlakatning kengligi (koʼplab mustamlaka yerlarining mavjudligi) va 

aholisining koʼpligi urush va suro popoxoʼdlarining koʼpligi ila dunyoning eng ulugʼ va zoʼr 

hukumatidir. Besh qitʼaning har birida mustamlakasi vor...», deb oʼsha davrning qudratli 

davlati haqida aniq maʼlumot keltiradi. 

Darslikning muhim jihatlaridan biri uning bolalar yoshiga mos oʼta joʼn tilda yozilganidir. 

Masalan, unda geografik atlasga shunday taʼrif berilgan: «bir necha xaritalarni yigʼib daftar 

qilingʼon boʼlsa, atlas deyilur». Аtlasning ushbu qisqa va sodda taʼrifi bugungi kunda ham 

mohiyatan oʼzgargani yoʼq. 

Sadriddin Ayniyning ushbu darsligi yangi usul maktabida tarbiyalanuvchi qizlar uchun 

tuzilgan edi. Darslik oʼzbek maktabi va pedagogikasi tarixini oʼrganishga yordam beruvchi 

manbalardan hisoblanadi. Muallif, oʼquvchi qizlarga murojaat qilib, «аgar siz ilmli, adabli va 

axloqli boʼlsangiz, otangizni, onangizni, ogʼa-iningizni va butun elu-ulusingizni quvontirasiz, 

agar adabsizlik qilsangiz, barchani xafa qilasiz va qaygʼuga solasiz», deydi. Bu chaqiriq bilan, 

pedagog s.аyniy, oʼquvchi qizlarning oʼqib bilim olishigagina emas, balki ularning axloqiy 

tarbiyasiga ham katta eʼtibor qaratadi va oʼquvchilar uchun qoidalar yaratadi. 

Darslikdagi bosh qahramon xolida ismli qiz boʼlib, muallif xolida orqali oʼlkadagi qizlarning 

taqdiri, oʼz xalqi uchun jonkuyar inson boʼlib yetishishlarini ifoda etadi. Oʼquv qoʼllanmadagi 

ikkinchi qahramon fotima xolida obraziga qarama-qarshi qoʼyiladi. Fotima odobli, oʼzining 

kamtarligi, bilim olish saviyasining yuqoriligi bilan maktab oʼquvchilariga oʼrnak hisoblanadi. 

Yozuvchi darslikda mehnat tarbiyasini ilgari suradi, axloq, nafosat odobiga katta eʼtibor beradi.  

Xolida «...menga xat va savod olib beringlar, men ham kitobni oʼqiy olayin» deganda, otasi 

xat va savod bozorda boʼlmasligi, xat-savod oʼrganish uchun maktabga borish, qunt bilan 

oʼqish kerakligini tushuntiradi.  

Darslikning “xolida oʼz kiyimlari bilan maqtanadur”, «xolida shohi va baxmal kiyimlarini 

sugʼurib tashlaydur» «xolida bugun sabogʼini oʼrganadur», «shul matal», «qoʼy bilan qoʼzi», 

«qoʼy oʼz qoʼzisi uchun jonini fido qiladi» boblarida maktab hayoti, dars jarayonlari 

tasvirlanadi. Muallif saboq berish jarayonida muallimaning oʼz shogirdlariga mehr koʼzi bilan 

qarashini oddiy tilda bayon etadi, muallimani namuna qilib koʼrsatadi. «xolidaning maktabdagi 

ahvoli» bobida s.аyniy yoʼl harakati qoidalariga eʼtiborni qaratadi. «sogʼliqni saqlamoq kerak» 

va «sogʼliqni saqlash yoʼllari» boblarda muallif tozalik, gigiena, ovqatlanish rejimi, suvni 

qaynatib ichish kerakligi, sovuq suvga choʼmilmaslik lozimligini nasihat qiladi. 

Pedagog oʼzbek xalqida kishilar oʼrtasidagi oʼzaro mehribonchilikning katta oʼrin tutishini 

uqtirib, oʼquvchi yoshlarni ham shu ruhda tarbiyalash kerakligini taʼkidlaydi. Darslikda 

jismoniy tarbiyaga alohida eʼtibor qaratiladi. Bolalarni badan tarbiya bilan shugʼullanishga, 

suvda suzishga, chaqqon, epchil boʼlib oʼsishga chaqiradi. Darslikning navbatdagi «xolidaning 

kitobxonasi» va «mashhur xotunlar» boblarida muallif kutubxona ishini tashkil qilish, kitob 

kartotekalaridan foydalanish yoʼllarini yoritadi. Darslikning oxirigi bobi «muallim va 

muallimalargʼa bir-ikki soʼz» deb atalib, unda muallif muallimlarga maslahat va koʼrsatmalar 

beradi. Muallif har bir darsni tabiat bilan bogʼlab, uning sir-asrorlarini oʼquvchilarga 

anglatishni oʼqituvchining muqaddas vazifasi deb biladi. Muallimlarga darslikda uchraydigan 

qiyin soʼzlarni bolalar tilida oddiy qilib tushuntirish lozimligini uqtiradi. 

Ushbu oʼquv qoʼllanma orqali jadidchilik davrida yoshlarni savodli kishilar qilib tarbiyalash 

eng asosiy masala hisoblanganligiga amin boʼlamiz. Eng asosiysi, darslik oʼquvchilarda 

kitobga boʼlgan muhabbatni oshiradi. 

Xulosa qilib aytganda, bugungi zamon yangi avlod darsliklarining shakllanishida jadid 

ma’rifatparvarlari tashabbusi va zahmatlari asosida yaratilgan o’quv qo’llanmalarning nazariy 

ahamiyati cheksizdir. 

